
1029 - Оё барои руқияхон ҷоиз аст, ки ба зане, ки ӯро руқия мекунад,

даст расонад?

савол

Тавре ки шумо медонед, бисёре аз мардум ба бемориҳое гирифтор мешаванд, ки барои онҳо

дар тиб табобате пайдо намекунанд. Аз ин рӯ, онҳо ба Китоби Аллоҳ ва назди аҳли илм ва

бархе аз ҳофизони Китоби Аллоҳ, ки аҳли тақво ва салоҳанд, муроҷиат мекунанд, то бо

хондани руқияҳои шаръӣ барои табобати онҳо кӯмак расонанд.

Баъзан ҷойи дарди занон сар, сина, даст ё пойҳои онҳо мешавад. Оё дар ҳолати зарурат

барои хондани руқия кушодани ин узвҳо ҷоиз аст? Ҳангоми хондани руқия барои зан, то

кадом ҳад кушодани бадан ҷоиз аст?

Ҷавоби муфассал

Омӯхтани руқияи шаръӣ ба умеди нафъ расонидан ба мусулмонон ва табобати ин гуна

бемориҳои душвортабобат мустаҳаб аст, зеро Китоби Аллоҳ шифои судманду фоидабахш

мебошад. Аммо барои марди бегона (номаҳрам) ҷоиз нест, ки ҳангоми хондани руқия ба

ягон қисми бадани зан даст расонад. Ҳамчунин, барои зан ҷоиз нест, ки ягон қисми пӯсти

бадани худро, аз қабили сина, гардан ва монанди инҳоро ошкор намояд. Балки бар ӯ руқия

мехонад, ҳатто агар ӯ худро пурра пӯшонида бошад ҳам ва ин кор, дар ҳар ҳолат, судманд

аст.

Ҳамчунин, барои хоҳарони хонанда (Қуръонхон) мустаҳаб аст, ки руқияи шаръиро омӯзанд,

ба умеди он ки ба василаи он занони боҳаёи покдоманро табобат намоянд.

Аллоҳ донотар аст.

